
Azərbaycan Respublikası Ekologiya və Təbii Sərvətlər Nazirliyi
Milli Geoloji-Kəşfiyyat Xidməti
Mineral Xammal Elmi –Tədqiqat İnstitutunun Elmi Şurası haqqında
Ə S A S N A M Ə
1. Ümumi müddəalar
1.1. Azərbaycan Respublikası Ekologiya və Təbii Sərvətlər Nazirliyi Milli Geoloji-Kəşfiyyat Xidmətinin Mineral Xammal Elmi-Tədqiqat İnstitutunun Elmi Şurası İnstitutun direktorluğu yanında məsləhətçi orqan kimi yaradılır və fəaliyyət göstərir.

Elmi Şura geologiya, geoiqtisadiyyat, geoekologiya, dağ istismar, mineral xammalın zənginləşmə texnologiyası və b. sahələr üzrə məsələlərin həlli istiqamətində elmi-tədqiqat işlərini aparmaq, Respublikada geoloji problemlərlə əlaqədar mövzuların işlənilməsinə elmi-metodiki rəhbərliyi həyata keçirmək, bu sahədə elmi-tədqiqat işlərini əlaqələndirmək və tədqiqat işlərinin nəticələrini operativ olaraq Milli Geoloji-Kəşfiyyat Xidmətinin müvafiq strukturlarında tətbiq etmək üçün tövsiyə və təkliflərin hazırlanması məqsədilə yaradılır. 

1.2. Nazirliyin Elmi-Texniki Şurası (ETŞ) haqqında Əsasnaməni nəzərə alaraq Elmi Şuranın səlahiyyətləri, əsas vəzifələri, funksiyaları və hüquqları onun Əsasnaməsinə və İnstitutun Əsasnaməsinə uyğun təyin edilir.

2. Elmi Şuranın əsas vəzifələri
2.1. Mineral Xammal Elmi-Tədqiqat İnstitutunun laboratoriya və bölmələrində aparılan aralıq və tamamlanmış tətbiqi elmi-tədqiqat işlərinin nəticələrini müzakirə etmək, yerinə yetirilmə səviyyəsini qiymətləndirmək, təsdiq olunmasını Nazirliyin ETŞ-na təqdim etmək; laboratoriya, yarımsənaye şəraitində yoxlanmasını, istehsalata tətbiqi üçün səmərəli texnoloji variantları təklif etmək; ümumi və regional geologiya, dağ-mədən və geoekologiya üzrə elmi-tədqiqat işlərinin nəticələrini istehsalata tətbiq etmək üçün təkliflər vermək;

2.2 Faydalı qazıntı yataqlarının qiymətləndirilməsi, kəşfiyyatı və istismarına, texnoloji və geoekoloji tədqiqatlara dair Milli Geoloji-Kəşfiyyat Xidməti tərəfindən müəyyənləşdirilmiş və təqdim edilmiş mövzular əsasında tərtib edilmiş proqramları və layihələri müzakirə etmək;

2.3. İnstitutun tematik planlarına daxil ediləcək mühüm tapşırıqların siyahısını müəyyənləşdirmək, bu sahədə dünya təcrübəsində mövcud olan mütərəqqi və müasir metodikaların, üsulların tətbiqi barədə təkliflər vermək;

2.4. İnstitutun fəaliyyətinin düzgün istiqamətləndirilməsi və səmərəliliyinin artırılması üçün vacib olan tədbirlərin həyata keçirilməsinə dair məsələləri müzakirə etmək və müvafiq təkliflər vermək;

2.5. İnstitutda hazırlanan sorğu vasitələrinin, elmi-metodiki təlimat və tövsiyə xarakterli materialların və s. geoloji nəşrlərin müzakirəsini aparmaq və bu barədə rəylər vermək;

 
2.6. Faydalı qazıntı yataqlarının kəşfiyyatı, istismarı və geoloji-iqtisadi qiymətləndirilməsi, mineral xammalın emalı və saflaşdırılması üzrə yeni texnoloji sxemləri, üsulları, texnologiyaları müzakirə etmək və rəylər vermək;


2.7. İnstitutun elmi potensialının, o cümlədən geologiyanın müxtəlif sahələrinə dair aspirantların və dissertantların apardıqları elmi-tədqiqat işlərinin səviyyəsinin yüksəldilməsi ilə bağlı məsələləri müzakirə etmək və təkliflər hazırlamaq;


2.8. Geologiyanın aktual problemlərinə həsr olunan elmi-praktiki konfranslarda və digər tədbirlərdə müzakirə olunacaq məsələlərə dair Milli Geoloji Kəşfiyyat Xidmətinə və ETS Nazirliyinə təqdim ediləcək təkliflərin müzakirəsini keçirmək və rəylər vermək;


2.9. Elmi dərəcə almaq üçün təqdim olunan dissertasiya işlərini, habelə müvafiq proqram və layihələri müzakirə etmək və onlara dair rəylər vermək;


2.10. Mühüm sahə məsələləri üzrə elmi ezamiyyətlərə dair hesabatları dinləmək və onların istifadəsi barədə tövsiyələr hazırlamaq; 

2.11. İnstitutun əməkdaşlarının tutduğu vəzifəyə uyğun olmasının attestasiyasını aparmaq.

3. Elmi Şuranın funksiyaları
3.1. MXET İnstitutu elmi tədqiqatların əsas istiqamətlərini müəyyənləşdirir.  Nazirliyin Milli Geoloji-Kəşfiyyat Xidməti və Azərbaycan MEA-nın Dövlət Qeydiyyat Mərkəzi ilə İnstitutun apardığı elmi-tədqiqat işlərinin razılaşdırılmasını təmin edir.

3.2. Elmi-tədqiqat və təcrübə işləri, elmi kadrların hazırlanması, elmi əsərlərin nəşri, müşavirə və konfranslar planlarının layihələrini müzakirə edir və təkliflər hazırlayır.

3.3. İnstitutun elmi və elmi-təşkilat fəaliyyətinin mühüm nəticələri barədə hesabatları müzakirə edir.

3.4. İnstitutun strukturunun dəyişilməsi, həmçinin elmi-tədqiqat işləri üçün İnstitut tərəfindən müəyyən edilmiş məsrəflərin ümumi həcmdə istifadəsi ilə bağlı məsələləri müzakirə edir.

3.5. Ən mühüm elmi problemləri, elmi məruzələri müzakirə edir və İnstitutda aparılan mühüm elmi işlərin nəticələrinə qiymət verir.

3.6. İnstitutun əsas elmi nəticələrinin və İnstitutun əməkdaşlarının samballı geoloji araşdırmaları üzrə hazırladıqları yazılarının nəşri üçün tövsiyə verir.

3.7. Elmi idarələrlə mühüm geoloji problemlər üzrə yaradıcı əməkdaşlıq və koordinasiya məsələlərini müzakirə edir, konsensus yaradır.

3.8. İnstitutun elmi struktur şöbələri (laboratoriya) müdirlərinin, tematik qrup, ekspedisiya rəhbərlərinin və ayrı-ayrı elmi işçilərin elmi işləri barədə hesabatlarını dinləyir və təsdiq üçün təqdim edir.

3.9. Beynəlxalq elmi əməkdaşlığın səmərəliliyi, xarici ölkələrin elmi müəssisələri ilə birlikdə aparılan tədqiqatların icrası gedişini müzakirə edir, həmçinin İnstitut işçilərinin xarici ölkələrə elmi ezamiyyətləri barədə hesabatlarını dinləyir.

3.10. Elmi kadrların hazırlanması və ixtisasının artırılması ilə bağlı məsələləri müzakirə edir, bu işlər barədə məlumatları müntəzəm surətdə dinləyir, aspirantların və alimlik dərəcəsi almaq üçün elmi iş təqdim edənlərin namizədlik və doktorluq dissertasiyalarının mövzularını müzakirə edir, lazımi tövsiyələr verir.

3.11. Plan-proqramları və metodikaları, həmçinin elmi dərəcə almaq məqsədilə müdafiə üçün hazırlanmış dissertasiya işlərini müzakirə edir.

3.12. Aspiranturaya qəbul üçün keçirilmiş müsabiqənin nəticələrini və aspirantların bir aspirantura növündən digərinə keçirilməsinin məqsədyönlünü müzakirə edir.

3.13. İnstitutun əməkdaşları tərəfindən hazırlanmış samballı elmi əsərləri, ixtira və kəşfləri mövcud qaydalara uyğun olaraq mükafata təqdim edilməsi barədə Milli Geoloji Kəşfiyyat Xidmətinin vəsitəsilə ETS Nazirliyi qarşısında vəsatət qaldırır.

3.14. İnstitutun alimlərini professor və dosent elmi adları almaq üçün Azərbaycan Ali Attestasiya Komissiyasına təqdim edir.

3.15. Elmi və kiçik elmi işçi adlarının verilməsi üçün İnstitutun direktoruna yazlı təklif verir.

3.16. Qüvvədə olan qanunvericiliyə müvafiq olaraq, boş olan şöbə (laboratoriya) müdiri, böyük elmi işçi, elmi işçi, kiçik elmi işçi vəzifələrini tutmaq üçün keçirilmiş müsabiqələrin nəticələrini müzakirə edir və təkliflər verir.




4. Elmi Şuranın hüquqları
4.1. İnstitutun həyata keçiriləcək elmi-tədqiqat işlərinin planını hazırlayaraq təsdiq olunmaq üçün Nazirliyin Milli Geoloji-Kəşfiyyat Xidmətinə təqdim etmək.

4.2. İnstitutun MDB ölkələri və Azərbaycan Respublikasının digər elmi-tədqiqat müəssisələri ilə əməkdaşlıq etməsinə və birgə elmi-tədqiqat işlərinin aparmasına dair qərar qəbul etmək.

4.3. Çoxillik tədqiqatlar əsasında geologiyanın, texnologiyanın, geoekologiyanın müxtəlif sahələri üzrə məcmuələrin, monoqrafiyaların hazırlanmasına və nəşr olunmasına dair tövsiyə vermək.

4.4. Nazirliyin Ətraf Mühit və Təbii Sərvətlər üzrə İnformasiya – Arxiv Fondunun materiallarından müəyyənləşdirilmiş qaydada pulsuz istifadə etmək.

4.5. Əgər Elmi Şura gizli səsvermənin keçirilməsi barədə qərar qəbul etmirsə, qərarları açıq səsvermə yolu ilə qəbul etmək.

4.6. İnstitutun əməkdaşlarına elmi adların verilməsi üzrə qərarları Azərbaycan Ali Attestasiya Komissiyasının müəyyən etdiyi qaydada qəbul etmək.

4.7. Boş olan vəzifələri tutmaq üçün müsabiqə məsələləri üzrə qərarları qüvvədə olan təlimat və əsasnaməyə müvafiq olaraq qəbul etmək.

4.8. Elmi və ictimai fəaliyyətində fərqlənən alimlərə əməkdar elm xadimi, fəxri fərman və digər adların verilməsi haqda təşəbbüs göstərmək.



5. Elmi Şuranın fəaliyyətinin təşkili 

5.1. İnstitutun Elmi Şurası onun qabaqcıl alimlərindən və ictimai təşkilatların nümayəndələrindən təşkil edilir. Elmi Şuranın tərkibinə İnstitutda işləməyən digər aparıcı alimlər və mütəxəssislər seçilə və dəvət oluna bilərlər.

5.2. İnstitutun direktoru Elmi Şuranın fəaliyyətinə rəhbərlik edir. Tutduğu vəzifələrinə görə Elmi Şuranın sədri – İnstitutun direktorudur, direktorun elmi işlər üzrə birinci müavini Elmi Şuranın sədr müavinidir, Elmi Şuranın katibi İnstitutun elmi katibidir.

5.3. Elmi Şuranın tərkibi və üzvlərinin sayı İnstitutun direktorunun təqdimatı ilə 5 il müddətinə gizli sesvermə yolu ilə elmi işçilərin ümumi yığıncağında seçilir və Azərbaycan Respublikası Ekologiya və Təbii Sərvətlər Nazirinə təsdiq üçün təqdim edilir.

5.4. Elmi Şuranın tərkibində dəyişikliklər İnstitutun direktorunun təklifi ilə Azərbaycan Respublikası Ekologiya və Təbii Sərvətlər Nazirliyinin Milli Geoloji-Kəşfiyyat Xidmətinin vəsatəti üzrə ETS Naziri tərəfindən təsdiq olunur.

5.5. İnstitutun Elmi Şurasının iclasları onun siyahıdakı üzvlərinin azı 2/3-si iclasda iştirak etdikdə səlahiyyətlidir. Elmi Şuranın qərarı iclasda iştirak edən üzvlərin 50%-dən çoxu lehinə səs verdikdə qəbul edilmiş sayılır.

5.6. Qərarlar protokolla rəsmiləşdirilir və İnstitutun direktorunun əmri ilə rəsmiləşdirilir.
